
Arau-esparrua

Deustuko Unibertsitateko Aldezlearen Antolaketari eta Jardunbideari buruzko
Araudial betetzeko, zeinak indarrean dagoen legearen (LOU 6/2001)
hamalaugarren xedapenean ezarritako oinarriak jasotzen dituen, Aldezleak
2022ko irailaren 1letik 2023ko abuztuaren 31lra egindako lanaren Urteko
Txostena aurkezten du, araudi horren 15. artikuluari jarraiki: “Aldezleak urteko
txostena prestatuko du, aurreko ikasturtean burutu dituen jarduerak zehazteko.
Txosten horretan jasoko da zenbat erreklamazio eta zein motatakoak aurkeztu
diren, izapidetzeko onartu ez direnak zergatik ez diren onartu, eta izapidetzeko
onartuetan zein izan den emaitza. Txostenean ez da isilpeko daturik edo datu
pertsonalik jasoko, interesdunak identifikatzeko modurik egon ez dadin”.

Txosten hau ohiko moduan zabalduko zaio Deustuko Unibertsitateko elkarteari,
barruko komunikabideak, estraneta eta sare sozialak erabiliz. Dokumentua
Unibertsitateko Aldezlearen webgunean? jarrita egingo da aurkezpen publikoa
eta bertan egongo da ikusgai aurreko urteetako txostenekin batera. Aurretik,
2023ko azaroaren 25eko Kontseilu Akademikoan, txosten honen laburpena eta
jardunari buruzko gogoeta egin ziren, eta, amaitzeko, Gazako egoera
tamalgarriari buruzko hitz batzuk ere adierazi ziren.

Txostena idazteko orduan, ahalegina egin da unibertsitateko elkarteko kide
guztien eskubide eta askatasunak errespetatzeko eta konfidentzialtasun osoa
gordetzeko pertsonen eta kasuen tratamenduan, urtean zeharreko jarduketei
buruzko informazioaren gardentasuna galdu gabe.

! Kontseilu Akademikoak 2013ko martx DUAON argitaratua eta 2020ko
urriaren 20an aldatua eta 77. DUAON ar ren 30ean.
2 https://www.deusto.eus/cs/Satellite/d rtsitatea-2/deusturi-buruz/nor-

garen/aldezlea?cambioidioma=si& ga=2.208516817.2112527584.1607934482-
1074885207.1539265624

Aurkezpena

Aurtengo txostenak aurrekoen eskemari jarraituko dio gutxi gorabehera, horrela
beste urteetako datuekin alderatu ahal izateko.

Ohi duen bezala, ikasturte honetan zehar ere Aldezlea zerbitzura laguntza eske
hurbildu den pertsona orori laguntzen saiatu da. Arazoak elkarrizketa bidez
konpontzen eta adostasunera heltzen ahalegindu da beti.

Gure esker ona adierazi nahi diegu arazoak konpontzen lagundu duten
unibertsitateko organoei eta pertsonei; baita kexa, erreklamazio, kontsulta edo
arazoren bat adieraztera eta, orokorrean, haren esku-hartzea eskatzera
Aldezlearengana jo duten guztiei ere, zerbitzuan erakutsitako konfiantzagatik.

Era berean, barkamena eskatu nahiko genioke Aldezlearen partetik guztiz
defendatua sentitu ez denari, edota bere eskubideak ez direla aitortuak izan
sentitu duenatri.

1. Aurre gogoetak eta kontsulta motak
Ikasturte honetan era honetako jarduketak kudeatu dira:

o Kexak. Kexa egiten duenak uste du unibertsitateko organo edo pertsona
batek hartutako erabaki batek edo egintza batek bere eskubideak urratzen
dituela. Mota honetako erreklamazioak Aldezlearengana iristeko, arazoa
konpontzeko eskura dauden beste bide guztiak agortu behar ditu
aurretiaz. Alabaina, nahiz eta jakin Aldezleak azken aukera gisa bakarrik
jarduten duela, ohikoa izaten da Defentsa bulegora hurbiltzea, arazoa
konpontzeko orientazioa, laguntza edo aholkua eskatzeko. Dena
delakoagatik errekurtsoa Aldezleari ez badagokio, orduan ez da
eskabidea izapidetzen.

e Kontsultak. Kontsulta egitera datorrenak orientazioa, informazioa edo
laguntza behar du. Gaiak askotarikoak izan daitezke: arauak,
administrazio kontuak, zerbaiten funtzionamendua edo elkarbizitzarekin
edo lanarekin zerikusia dutenak. Unibertsitateko kudeaketa-organoetako
arduradunen aurrean egin ohi dira gestioak, eta, normalean, arazoa azkar
konpontzen laguntzen dute. Batzuetan, nahikoa izaten da informazioa
ematea.

e Aldezlearen eginkizunetan bitartekaritza lanak ere badira. Gero eta
gehiago gomendatzen da bitartekaritzaz baliatzea unibertsitateko
bizitzako gatazkak konpontzeko, unibertsitateko elkarteko kide edo talde
batek eskatuz gero. Aurten ez da bitartekari lanik egin behar izan.

e Eta azkenik, Aldezleak ofiziozko jarduketak egiten ditu ikusiz gero
Unibertsitatearen ebazpen edo egintzaren batek edo unibertsitateko
elkarteko kideren batek edo batzuek unibertsitateko kideen eskubideak




urratzen dituztela. 2022-2023 ikasturtean zehar ez da ofiziozko
jarduketarik egon.

Kasuen izaeraren arabera, Aldezleak, ebazteko ahalmenik ez duenez,
gomendioak edo iradokizunak eman ditzake edo txostenak egin aurkeztutako
kexen ondorioz. Agintari akademikoei edo zuzendaritzakoei dagokie kasuan-
kasuan behar dena egitea.

Izapidetzea onartuz gero, interesdunaren eskabideari dagozkion jarduketei
ekiten zaie. Aldezlearen Antolaketari eta Jardunbideari buruzko Araudiaren (9.
art.) eskakizunak betetzen ez diren kasuetan, ez da onartzen eskabidea
izapidetzea. Webguneko inprimaki bidez jasotako kexa guztiak izapidetu dira.
Dena dela, jarduketaren batean gertatu izan da, zenbait kexa unibertsitateko
hainbat instantziatan izapidetu direnez, Aldezleak instantzia horiek erantzun arte
itxaron behar izan duela.

Azkenik, araututako jarduketetatik kanpo, arestian esan bezala, zenbait pertsona
arreta bila eta entzunak izatera hurbildu dira Aldezlearen bulegora. Denei eman
zaie arreta eta, kasuen arabera, aholkua ere bai.

2. Datuak, analisiak eta jarduketen deskribapena
Atal honetan, landutako gaiei buruzko datu estatistikoak aurkezten dira, 2022-
2023 ikasturteko jarduketen laburpen batekin batera.

Kexak eta kontsultak Aldezlearen ohiko gestio pertsonalen bidez ebatzi dira;
hots, egoera eta arrazoiak aztertu dira, kasuarekin zerikusia duen aginte, organo
edo zerbitzuarekin hitz egin da eta informazioa edo txostenak eskatu dira.
Kasuaren izaeraren arabera, kexak eta kontsultak egiteko, jendeak Aldezlearen
bulegora zuzenean jotzeaz gain, telefonoz deitu edo posta elektroniko bidezko
mezua ere bidali du. Horrez gain, bideokonferentzia izan da arazoak artatzeko
eta konpontzeko bidea. Kasuen arabera, txostenak edo gomendioak bidali
zaizkie pertsona, zerbitzu edo organoei egindako kalteak konpontzeko edo,
orokorrean, zerbitzua hobetzeko.

a. Aztertutako gaiak
Jarraian, honako datu hauei dagozkien grafikoak ageri dira: jarduketen bilakaera,
tipologia, campusaren araberako banaketa, erabilitako hizkuntzaren araberako
banaketa, sektoreen araberako banaketa, zentro eta zerbitzuen araberako
banaketa, kolektiboaren eta sexuaren araberako banaketa, ikasketa mailaren
araberako banaketa, ebazpenen egoera eta emaitza, eta, amaitzeko, taula




batean, jarduketak, eskaeraren arrazoiaren deskribapenarekin, kolektiboen
arabera banatuta.

i. Jarduketen bilakaera
2022-2023 ikasturtean 36 pertsona joan ziren Aldezlearen bulegora, aurreko
ikasturtean baino 7 gehiago, baita pandemiaren ikasturtean (2019-2020) baino gehiago
ere. Horietatik 8 kontsultak egiteko hurbildu dira, eta 28 kexa eta erreklamazioak
aurkezteko. Ikasturte honetan Begofiako Andramari Irakasleen Unibertsitate Eskolako
(Deustuko Unibertsitateari atxikitako zentroa) pertsona bat hurbildu zen lehenengo
aldiz.

Jarduketak ikasturtez ikasturte

ii. Jarduketa motak

Jarduketa motak

Eskabide motei dagokienez, kontsultak ia lautik bat dira; aurreko ikasturteko ia o
proportzio bera dela esan dezakegu.

Aldezlearen webguneko inprimakia izan da hasierako izapidetze bidea batez ere.
Elkarrizketa pertsonalak eta telefonikoak ere egon dira.

iii. Campusaren araberako banaketa

Jarduketak campusaren arabera

M Bilbao m Donostia = BAM

¢

Bilboko campusa da esku-hartze gehien dituena (% 80), aurreko urteetan
bezalaxe. Oraingoan Begofiako Andra Mari Irakasleen Unibertsitate Eskolako
pertsona bat hurbildu da.




iv. Erabilitako hizkuntzaren araberako banaketa

Jarduketak erabilitako hizkuntzaren
arabera

M Gaztelania

m Ingelesa

Gaztelania da hizkuntzarik erabiliena eskaerak egiteko orduan.

v. Sektoreen araberako banaketa

Jarduketak sektoreen arabera

Ikasleak dira, aurten ere, Aldezlearen zerbitzua gehien erabili dutenak. lkasleok,
bestalde, gradukoak dira, masterreko ikasle bi eta alumni bat izan ezik. Lau
kasutan familia izan da hurbildu dena, ez ikaslea bera. lkasturte honetan,




aurrekoan ez bezala, irakasle bik eta administrazio eta zerbitzuetako langile
batek ere jo dute Aldezlearengana.

vi. Zentroen eta zerbitzuen araberako banaketa

Jarduketak zentro eta zerbitzuen arabera

Izapidetu diren eskabideetako auzi gehienak, 25 zehazki, fakultateei dagozkie
zuzenean, eta gainerakoak unibertsitateko beste zerbitzu edo sail batzuei
buruzkoak dira: CRAI, Idazkaritza Orokorra, Bekak, Administrazioa eta

Azpiegitura.




vii. Kolektiboaren eta sexuaren araberako banaketa

Jarduketak kolektiboaren eta sexuaren
arabera
40
30

lkasleak irakasle- Besterik
ikertzaileak
W GUZTIRA 36 29 3 4
m Gizona 16 13 1
M Emakumea 19 15 2

Ikasturte honetan ere Aldezlearen bulegora jo duten emakumeen kopurua
handiagoa da gizonena baino. Zaila da horren inguruan ondorioren bat ateratzea.

viii.lkasketa mailaren araberako banaketa

Ikasleentzako jarduketak euren ikasketa
mailaren arabera.

B Gradua ® Graduondokoa ® Alumni

R

Ikasketa mailaren arabera, aurreko urteetan bezala, graduko ikasleak izan dira
Aldezlearen bulegora gehien hurbildu direnak, 26 zehazki. Graduondoko kasu bi

izan dira.




ix. Ebazpenak

Ebazpenak

Bideratuak

%11

Beste ikasturte batzuekin alderatuta, modu deigarrian jaitsi da erreklamazioa jarri
dutenen aldeko ebazpenen ehunekoa. Hainbat arrazoi aipa dezakegu, baina, oro har,
onartzeko zailak diren erreklamazioak dira, arau argiekin talka egiten zutelako, hala nola
ikasketetan aurrera egiteko eta jarraitzeko araudiarekin, eta unibertsitatera sartzeko
prozesuarekin. Hamarretik sei ez dira aldekoak izan, orain arte ez bezala. Egia da,
halaber, batzuetan ez dagoela argi nola baloratu zehatz-mehatz esku-hartzearen
amaiera, beti ez baita dena edo ezer ez. Beste batzuetan, ebazpena ez da zehazki

eskatu dena, baina erreklamazioa jarri duena nolabait asetzeko modukoa bai.

x. Jarduketak eskaeraren eta kolektiboaren arabera

prozesuekin, campusa aldatzeko erantzunarekin...

Irakasl | AZL

Jarduketak eskaeraren arabera lkasl |e
eak Ikertza

ileak
Zailtasunak eskaerak egitean, beketan... 3
Kexak azpiegitura eta instalazioei buruz, CRAIn edo 5
campusean sartzeko arazoei buruz....
Kexa tasak ez itzultzeagatik 1
Desadostasunak ebaluatzeko moldeekin 2
Desadostasuna unibertsitatean sartzeko 4




Kexak ebaluazio-sistema, etengabeko ebaluaziorako
irizpideak, lanak emateko epeak, eta eskakizun maila | 5

direla eta

Kexa irakaskuntzaren kalitateaz 1
Kexa praktiken ebaluazioa dela eta 1
Kexa _ ikasketetan aurrera egiteko araudiaren 5
ondorioak direla eta (deialdiak)

Kexak irakasleen tratu desegokia dela eta 3
Kontsultak espediente irekitzeaz, plagioez, ikasketa 5

planen arteko aldeez...

Kexak master eta fakultateko arduradunen tratu 2
desegokia dela eta

Kontsulta ikasleen arteko tratu desegokia dela eta

Guztira 33 2 1

b. Datuen balorazioa, hausnarketa

Esku-hartzeak tipologiaren arabera aztertuz gero, 2022-2023 ikasturtean hainbat
gai, arazo eta kexa izapidetu dira. Alde batetik, azpiegiturekin eta bekekin
lotutako kexak daude: aparkatzeko lekurik ez izateagatik, batez ere campusetik
kanpo gaizki aparkatzeagatik isunak jaso dituztenen aldetik, eta Liburutegiko
sarreran zein campuseko sarreran identifikatzeko arazoengatik. Eta bekei
dagokienez, beti jasotzen dira erreklamazioak ikasle batzuei laguntza ukatu
zaielako eskabidea behar bezala ez betetzeagatik edo epez kanpo
aurkezteagatik.

Bigarren  multzoan, aurreko ikasturteetan bezala, ebaluazioarekin,
kalifikazioarekin, ikasketetan aurrera egiteko araudiaren ondorioekin (hurrengo
mailara ezin pasatu, azken deialdiak...) lotutako kexak daude, eta
irakaskuntzaren kalitaterik ezari lotuak. Oraindik ere ikasle batzuek ez dakite zer
egin ebaluazioarekin ados ez badaude eta kontsulta egiten dute. Ziur aski,
ikasketen berezitasunagatik, behin baino gehiagotan esku hartu behar izan dugu
Osasun Zientzien Fakultateko graduetan, besteak beste, ebaluazio prozesuren
batekin ados ez egoteagatik, edo berrikuspenean ikasleak test motako
azterketako erantzun zuzenak zein diren eskatzeko duen eskubidearen inguruan
(irakasleak geroago testa berrerabili nahi badu). Izan da kexarik, halaber,
irakasleak lantalde guztiak modu berean ez artatzeagatik eta horrek ondorioak




izan dituelako azken ebaluazioan, eta irakasleren batek ebaluazio-irizpideak
aldatu dituelako.

Beste multzo batean, harremanen, bizikidetzaren eta arretaren arloko arazoak
sar ditzakegu, batez ere irakasleen arreta falta. Zenbait kasutan bitartekari gisa
jardun dugu irakaslearen eta ikaslearen artean, edo irakaslearen eta masterreko
zuzendaritzaren edo fakultateko arduradunen artean. Horiek denbora eta
sakontasun ezberdina eskatzen dute eta bideratzen zailak dira, baina esker
onekoak ere badira, baldin eta inplikatutako alderdiak pozik edo arazoa
bideratuta ateratzen badira.

Azkenik, aurreko ikasturtean kexak eta erreklamazioak jartzeko prozesuari buruz
esandakoa azpimarratu beharra dago ikasturte honetan ere; izan ere, ikaslea edo
familia gero eta gehiagotan hurbiltzen da Aldezlearen bulegora, ohiko bidea itxi
gabe edo instantziaren baten erantzunaren zain dagoela. Dena dela, argi dago
kexen eta erreklamazioen tramitazioa askotan prozesu batzuen hobekuntza
baten hasiera dela, eta eman beharreko zerbitzuaren kalitatean eragiten duela;
kasurako, 2023-2024 ikasturtean unibertsitatean sartzeko ezarri diren onarpen-
prozesuetan egin diren aldaketak hoberako izan dira. Uste dut ona dela gurea
bezalako erakunde konplexu eta handi batentzat eskaerei, kexei, iradokizunei eta
abarrei beldurrik gabe aurre egitea.

3. Jarduketa instituzionalak
i. Kanpoko jarduerak

CEDUK (Conferencia Estatal de Defensorias Universitarias) 2022ko irailean
Santiagon egindako urteroko topaketan parte hartu genuen. Hainbat gai
interesgarri jorratu ziren, hala nola Osasun mentala unibertsitatearen eremuan,
Unibertsitateko Bizikidetzari buruzko Legearen aplikazio-egoeraren azterketa eta
Irakasle eta lkertzaileen Lan Eskubideak ibilbide profesionalaren hasieran. Eta
ohiko batzarraren ondoren, Angel Gabilondo Herri Defendatzaileak hitzaldi
aparta eskain zigun.

Urtarrilean elkar ezagutzeko izan genuen topaketa birtual labur baten ondoren,
otsailaren 9an Alejandro Celis Txileko Adolfo Ibafiez Unibertsitateko diziplina
prozesuen zuzendariaren bisita izan genuen. Espainiako unibertsitateetan
hainbat defentsa-erakunde ezagutzera etorrita, unibertsitate pribatuaren eredu
gisa aukeratu gintuen. Eguna oparoa eta aberasgarria izan zen.




lldo beretik, hainbat bilera izan ditugu Unijeseko unibertsitateen
defendatzaileekin, Loyola Andaluciakoarekin eta Ramon Llul kataluniarrarekin,
hurrenez hurren, koordinatzeko eta unibertsitateen zailtasun eta erronka
desberdinei aurre egiten laguntzeko.

ii. lkasleak

Beste behin, Deusto Campusaren laguntzarekin, ikasturte honetan bi ikastaro
eskaini zaizkie ikasleei. Lehen seihilekoan, "Gatazka modu positiboan
kudeatzeko tresnak eta teknikak: negoziazioa eta bitartekaritza", eta bigarren
seihilekoan, "Eskola jazarpena eta ziberjazarpena. Prebentziorako eta esku
hartzeko tresnak”. Biek arrakasta handia lortu zuten, bai deialdiak izandako
erantzunean, bai azken ebaluazioan eta bertan parte hartu zutenen
asebetetzean.

4. Azken gogoetak

Hori da, gutxi gorabehera, egin duguna, baina zer gelditu zaigu egin gabe?
Badira bi ikasturte Unibertsitateko Bizikidetzaren Legeari buruz hitz egiten hasi
nintzela. Eta argi dago, beste gai batzuetan —tutoretza, inklusioa, osasuna,
irisgarritasuna, berdintasuna, ingurune segurua— gure unibertsitatea arina eta
aitzindaria izan bada ere, ez ditugula etxeko lanak egin bizikidetzaren legearen
esparruan. Autokritika egitea dagokigu, baina benetan, lege horrek eskatzen
digun guztia egin gabe jarraitzen dugu eta; are, ez dugu legeak eskatzen duena
betetzen. Ez ditugu bizikidetza-arauak onartu, ez dugu bizikidetza-batzordea
inplementatu, ez dugu argitu Aldezleak zer eginkizun duen, eta abar. Lehenengo
autokritika norberarena da, gaiaren zuzeneko arduradunak erabakitasunez
inplikatzeko gai ez garelako izan. Baina badira unibertsitateko beste kide batzuk
ere norabide horretan bultza dezaketenak, besteak beste ikasleak —zuzenean
eragiten baitie—, adibidez, bizikidetza-batzordeko kide izanik. Legeak bizikidetza
azpimarratzen du, ez hainbeste diziplina-araudietan oinarrituta, baizik eta
bitartekaritzan eta erreparazioan oinarrituta. Pausoak eman behar ditugu bide
horretan, eta gure inguruko unibertsitateek badituzte martxan legeak planteatzen
dituen tresnak.

Bestalde, gogorarazi nahi dut Kontseilu Akademikoan duela bi ikasturte kexa edo
eskari anonimoak bideratzeko Europako araudiari buruz hitz egin genuela.




Orduan, Kontseiluko kide batzuen erreakzioa horren oso kontrakoa izan bazen
ere, unibertsitatea behartuta dago araudi hori martxan jartzera. Badakit
errektoretza talde berriak gaiari heldu diola eta elkarrekin landuko dugula, baina
datorren ikasturteko txostenean gaiari buruz positiboki hitz egiteko konpromisoa
plazaratu nahi nuke.

Azkenik, ezin dugu adimen artifiziala aipatu gabe utzi. Ertz asko ditu gaiak,
aztarna ekologikotik hasita. Bi kezka azpimarratu nahi ditut. Lehenengoa,
teknologia berrien aurkako pertsonek edo teknofoboek sor ditzaketen arazoekin
lotuta dago; izan ere, ez dute prestakuntzarik jaso edo egunean jarri nahi,
adibidez, irakaskuntza-ikaskuntza eta ikerketa prozesuetan hobetzeko. Eta,
bigarrena, prestakuntzaren kalitatean desberdintasunak sortzeko arriskuari
buruzko kezka, baita ebaluazioan asimetriak sortuko ote diren ere, baliabide
ekonomikoen jabe direnek ez direnek baino tresna eraginkorragoak, hobeak eta
indartsuagoak eskuratu ditzaketelako. lkasle guztientzako IAren oinarrizko kit
bati buruzko hausnarketa hasi nahiko nuke. Unibertsitateak kalitatezko adimen
artifiziala jarriko dio eskura, modu orokorrean, unibertsitateko elkarteari?

laz hizkuntza politikaz hitz eginez bukatu nuen txostena eta aurten atsegin handiz
azpimarratu behar dut zuzendaritza berrian arlo horren zuzeneko ardura duen
errektoreordea dagoela berriz ere. Asko poztu nintzen hori jakitean.

Bestalde, Aldezlea giza eskubideen urraketaz kezkatzen den heinean, ezin isilik
geratu, eta ezin egon Gazako errealitate lazgarria testuinguru honetara ere ekarri
gabe. Unibertsitateak Ukrainako herritarrekin izan duen eta duen elkartasuna
azpimarratzekoa da. Palestinarrekiko elkartasunean pauso gehiago ematen
ausartu gaitezen animatu nahi nuke unibertsitateko elkarte osoa.

Beti bezala bukatuko dut, esker ona adieraziz Aldezlearen bulegora jo duten
guztiei, zerbitzuan jarritako konfiantzagatik. Espero dugu eman diegun arretan
asmatu izana, baita erantzuna espero zutena izan ez denetan ere.

Eta eskerrik asko unibertsitateko elkarteari Aldezleari erakutsitako errespetu eta
begiruneagatik.

